
கீ அறிய மாட்டாய்! கானும் மனிதனுக-காலு பேர் கினைப்பது மாதிரி உயர்ந்த எழுத்தாள மனிதனுக இருக்கத்தான் முயற்சி செய்கிறேன்! முடியவில்லையே? அந்தக் குரங்கு மனத்துக்குக்கூட மனச்சாட்சி உண்டா என்ன?-கண்கள் கசிந்தன. கடை தொடர்ந்தான்.

அவனே வரவேற்பது மாதிரி காசி எதிரே வந்தான். பற்கள் முப்பதும் வெளிப்புறம் தெரிந்தன. முன் பற்கள் இரண்டும் காணுமல் போய்விட்டன. அந்த இரண்டு பற்களும் இருந்திருந்தால் அவனுக்கு இன்னும் ஐந்து பத்து சம்பளம் கூடுதலாகக் கிடைத்திருக்கும். பற்களின் சிரிப்பைக் கொண்டு உலகத்தைக் கட்டி ஆளாவிட்டாலும், அவ ன் தன் முதலாளியான பாண்டியனை ஆண்டுகொண்டிருந்தான். காசி என்று அவனுக்குப் பெயர். புண்ணியஸ்தலமான காசியையே தன் பங்களாவில் அமைத்து விட்டாற்போல் ஆனந்த மடைந்தான் பாண்டியன். அவன் சமையற்காரன் மட்டுமல்ல. அவன்தான் பாண்டியனுக்கு பி.எ.யும் கூட.

காசியின் புன்னகை அதிவீரராம பாண்டியனுக்கு ஆறுதல் தந்தது குழப்பங்களின் மொத்த உருவ மாகத் திகழ்ந்த அவனுக்கு அந்தப் புன்முறுவல் அமை தியைக்கூட அருளியது. அமைதி கனிந்த மனத் து ன் பாண்டியன் வரவேற்புக் கூடத்தில் தொங்கிய வைலட் திரையை விலக்கினுன். கம்மென்று அடித் தது ஒரு புத்தம் புதிய வாசனை! ஈவினிங் இன் பாரிஸ் வாடை அது. வாசனைத் திரவியங்கள் என்றால் இந்தப் புதிய பாண்டியனுக்கு கிாம்பவும் பிடிக்கும். ஒரு காலத்தில் செண்ட் வியாபாரிகளை ஏக்கம் சூழ பார்த்து ஏங்கிக் கொண்டிருந்த பாண்டியனை வசதிகள் வந்து அணைந்ததும், அவனது பழைய ருசிகளும், ரசனைகளும் அவ்வப்போது கிறைவெய்தி வந்தன எ ன் ப. து. இயல்பானதொரு நடவடிக்கையாகவே அமைந்து வந்ததில், வியப்பில்லை அல்லவா?

காசி தன்னுடைய சோடாப்புட்டி விழிகளை உருட்டி விழிததபடி, கை க 8ள ப் பிசைந்தான். “வந்துங்க...’ என்று இழுத்தான். . . .

		 இப்பக்கம் கடைசியாக 29 மார்ச்சு 2021, 06:15 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

